
SJÚKRAHÚSINI 
ERU IKKI
TRYGGJAÐ TIL 
FRAMTÍÐINA
Árni Gregersen

– Sjúkrahúsverkið er í ver­
andi líki ikki framtíðar­
tryggja, og broytingar eru 
alneyðugar um støðið skal 
varðveitast og tillagast fram­
tíðina.

Soleiðis skrivar aðal­
stjórin í heilsumálaráðnum 
í fororðunum til ta menn­
ingarætlan fyri sjúkra­
húsverkið, sum ein verk­
ætlanarbólkur hevur gjørt.

– At økja um tilfeingið 
í mun til starvsfólk og at 
játta fleiri pengar loysir ikki 
einsamalt avbjóðingarnar 
viðvíkjandi eftirspurning-
inum eftir tænastum frá 
heilsuverkinum 

– Tørvur er eisini á at 
raðfesta tilfeingið, hyggja 
at útbúgving av starvsfólki, 
eins og tørvur er á at hyggja 
at bygnarligu skipanunum. 

– Hetta hevur politiska 
skipanin ásannað, og sett 
sær sum mál at gera nakað 
við. Henda Menningarætlan 
fyri sjúkrahúsverkið er fyrsti 
partur av eini samlari ætlan 
at menna heilsuverkið til 
framtíðar avbjóðingar, skriv­
ar aðalstjórin eisini.

Turid Arge, aðalstjóri, 
skrivar eisini, at hetta jevur 
at vit innan stutta tíð taka 
stig til at tryggja at alt 
sjúkrahúsverkið mennir seg 
tíðarhóskandi.

Sjúkrahúsverkið er ein 
sera tung fíggjarlig orga­
nisatión. Sjúkrahúsverkið 
er eisini vitanartungt. Tað 
ger, at tørvur er á at leggja 
ætlanir til rættis fyri fram­
tíðina, bæði tá ið tað snýr seg 
um tólbúnaði og fólkum.

Nú er tað politikkur
Ein verkætlanarbólkur hev­

ur gjørt menningarætlanina, 
sum mælir til nakrar radi­
kalar broytingar.

Broytingar, sum krevja, 
at politiskur uppbakningur 
gæst til at gera hesar broyt­
ingar.

– Nú verði eg løgd undir 
at hava gjørt hetta tilmælið, 
men soleiðis er tað ikki. 
Verkætlanarbólkurin hevur 
gjørt tilmæli og menningar­
ætlanina. Tað sum nú skal 
gerast, er tað politiska ar­
beiðið, sigur Sirið Stenberg, 
landsstýriskvinna.

Almennar viðmerkingar 
hava verið um menningar­
ætlanina og serlig eru 
tað tilmælini um at hava 
eina leiðslu fyri øll sjúkra­
húsini og tilmælini um at 
niðurraðfesta akuttmóttøk­
urnar í Klaksvík og partvís 
á Tvøroyri, sum hava fing­
ið tær fyrstu neiliogu við­
merkingarnar.

– Eg kann gott siga sum 
er, at tað kemur ikki heilt 
óvart á meg, at spurningurin 
um eina felags leiðslu fær 
viðmerkingar. Hetta mál 

hevur verið frammi fyrr, 
men lat okkum síggja hvat 
semja fæst um politiskt, 
sigur landsstýriskvinnan.

Verkætlanarbólkurin 
sigur, at tann størsta av­
bjóðingin her og nú er tó 
átrokandi tørvurin á fleiri 
serlæknum. 

Spildurnýggj uppgerð 
vísir, at 15 serlæknastørv 
eru ósett, og bara innan fyri 
síðsta árið hava fýra ser­
læknar sagt seg úr starvi. 

Sergreinarnar verða í alt 
størri mun mannaðar av 
konsulentum og viðgerðum 
uttanlands. 

Tað er ein neyðug loysn 
uppá eina átrokandi av­
bjóðing, men tað er ikki 
ein loysn, sum heldur í 
framtíðini fyri føroyska 
sjúkrahúsverkið. Greining í 
frágreiðingini vísir harum­
framt, at ásettu størvini áttu 
at verið nógv fleiri í tali.

Altjóða royndir vísa, at 
besta loysnin til at útvega og 
fasthalda heilsustarvsfólk í 
útjaðaraøkjum sum Føroyar, 
er at satsa upp á fólk, sum 

eru vaksin upp í landinum.
Berast má so í bandi, at 

tey hava møguleikan at fáa 
góðar kliniskar og útbúgv­
ingarligar royndir her heima, 
annaðhvørt sum grund­
útbúgving ella, tá ið tey eru 
í ferð við at spesialisera seg 
útbúgvingarliga. 

Trýstið uttaneftir við 
alt størri spesialisering og 
stórari tøkniligari og medi­
sinskari menning krevur, 
at sjúkrahúsini í Føroyum í 
nógv størri mun virka sum 
ein samanhangandi virkislig 
eind, sum samstarvar í øll­
um lutum fyri at veita før­
oyska sjúklinginum bestu 
tænastuna. 

Til tess er neyðugt við 
broytingum í bygnaði og í 
leiðslu.

Verkætlanarbólkurin 
mælir tí til, at talan verður 
um eina leiðslu fyri øll trý 
sjúkrahúsini.

Hendan leiðslan skal 
syrgja fyri, at  hóskandi upp­
gávur verða loystar á ein­
støku sjúkrahúsunum.

Tí er neyðugt at gera eina menningarætlan og gera 
broytingar um støðið skal tillagast til framtíðina

HEILSUVERKIÐ

Árni Gregersen

Við tveimum stórum álit­
um í so at siga somu viku, 
hevur landsstýriskvinnan 
við heilsumálumfingið 
nóg mikið at stríðast við.

– Vit hava arbeitt nógv 
og hart og eg eri ógvuliga 
fegin, at vit hava fing­
ið hesi álitini og hesar 
útgreiningarnar, sigur 
Sirið Stenberg, lands­
stýriskvinna við heilsu­
málum.

Hon vísir á, at bæði 
tey stóru álitini – menn­
ingarætlan fyri sjúkra­
húsverkið og álitið um 
endurvenjing – taka stór­
ar spurnignar upp, sum 
vit øll vita, mugu loysast 
rættulgia skjótt.

– Vit hava fingið eina 
lóg um endurvenjing, 
sum tryggjar at øll hava 
hendan rætt. Tað sum 
okkara uppgáva er nú, er 
at tryggja at øll fáa somu 
møguleikar, uttan mun til, 
hvar í landinum tey búgva, 
sigur landsstýriskvinnan.

Í álitinum verður víst 
á, at Íslandi er samai 
rættur galdandi, men har 
liggur ábyrgdin greitt hjá 
heilsuverkinum.

Í Føroyum er hetta 
býtt millum heilsuverkið, 
almannaverkið og komm­
unurnar.

– Nú er eldrarøktin 
løgd út til kommunurnar, 
so ein partur noyðist 
helst at liggja har. Í lógin 
stendur ikki at komm­
unurnar skulu veita end­
urvenjing, men at tær 
kunnu gera tað, sigur 
landsstýriskvinnan.

Hon heldur, at hetta 
helst er nakað, sum hyggj­
ast má ígjøgnum einaferð 
seinni.

Hinvegin so heldur 
landsstýriskvinnan ikki, 
at tað er serliga skila­
gott, at endurvenjing eis­
ini liggur hjá almanna­
verkinum. Hon heldur, at 
ábyrgdin  heldur átti at 
ligið hjá heilsuverkinum.

Verkætlanarbólkurin 
mælir til størri og betri 
samstarv og samskifti.

– Eg veit tað ljóðast 
eitt sindur leyst, men tet 
mæla eisini til at gera 
endurvenjignarætlan fyri 
einstøku fólkini. Tað eigur 
at binda fyri, so hetta 
veðrur gjørt og fylgt upp, 
sigur hon.

Hon ásannar eisini, at 
hetta fer at krevja neyvari 
mannagongdir, sum bólk­
urin eisini mælir til.

Gleðist 
yvir, 

at  vit
fáa ting 

at henda
Rætturin til endurvenjing 
er tryggjaður við lóg – øll 
hava rætt til hesa tænastu

Sirið Stenberg, lands­
stýriskvinna við 
heilsumálum


